Inuussutissarsiornermut Aatsitassarsiornermullu Naalakkersuisoq
Medlem af Naalakkersuisut for Erhverv og Rastoffer

NAALAKKERSUISUT

Inatsisartunut ilaasortaq Michael Rosing, Demokraatit
MAANI

§ 37 naapertoriugu apeqqummut 2013-239 Tanbreez pillugu innuttaasunik
ataatsimiititsinermut tunngasumut akissuteqaat

Inatsisartut suleriaasianni § 37 naapertorlugu, Tanbreez-ip suliassaa pillugu Kujataani
tusarniaalluni ataatsimiititsinermut tunngatillugu Naalakkersuisunut matuma kinguliani
allassimasut apeqqutit sagqummiuppatit, taakkualu matumani akissutegarfigineqarput.

1.

Misissuineq suna Naalakkersuisut innersuussutigaat tusagassiutitigut
oqaramik, Alluitsupaarmiut Nanortalimmiullu Tanbreez tapersersoraat?

Akissut: Tusarniaalluni ataatsimiititsinerup ingerlannegareernerani
tusagassiuutitigut nalunaarummik Naalakkersuisut nassiussigaangata, kina
nassiussisuunersoq qularutissaasanngilaq. Taamaattumik aamma

erseqqilluinnartariagaraluarpoq tusagassiuutitigut nalunaarutip imarisai, piffissap
ingerlanerani paasisavut aallaavigalugit, Naalakkersuisut ataatsimiititsinernit
paasinninnerannik tunngaveqartut.

Tusagassiuutitigut  nalunaarut taaneqartoq Naalakkersuisut tusarniaalluni
ataatsimiititsinernit paasisaasa, apeqqutit ataatsimiititsinerni apeqqutigineqartut,
ataatsimiititsinerit sioqqutitsiarlugit kinguninnguannilu innuttaasunik
oqalogateqarnerit ogallinnerillu kiisalu suliap ingerlanerani ataatsimut isigalugu
paasisat aammalu misigisavut malillugit ganoq pisogarnerata inerneraat.

Naalakkersuisut ullut pingasut ingerlaneranni tamanut ammasunik tusarniaanernik
sisamanik ingerlatsipput taakkununngalu atatillugu tusagassiuutitigut nalunaarutinik
pingasunik nassiussaqarlutik. Tusagassiuutitigut nalunaarutit nutaarsiassatut
soqutiginaataai attatinnarumallugit tamatigut ataatsimiisitsinerit naammassinerini
ingerlaannaq nassiunneqartarput.

Naalakkersuisut misissuineq ganoq ingerlappaat aamma tassunga atatiliugu
paasissutissat suut tunngaviuppat?

Akissut: Akissut matuma siulianiittoq takuuk.

Inussiarnersumik inuulluaqqusillunga

